
Abstrak

Easy Style Hijab dihasilkan bagi memenuhi keperluan wanita masa kini yang ingin
menampilkan cara yang lebih bergaya dengan mudah dan pantas. Di samping itu, ia
memudahkan bagi wanita yang berkerjaya untuk kelihatan lebih cantik, berkeyakinan dan
kelihatan lebih sopan. Easy Style Hijab direka khas bagi semua golongan wanita yang mampu
dimiliki tidak kira muda atau berusia dan ia boleh digayakan mengikut kesesuaian bentuk
muka pengguna. Kewujudan produk ini ekoran daripada masalah kelaziman masa yang tidak
konsisten dalam soal aspek pemakaian hijab secara fleksibel. Justeru, produk ini bertujuan
memberi kemudahan kepada para wanita yang inginkan bergaya secara ekspres dalam apa
jua keadaan dan kondisi dengan menjimatkan masa. Malah, ia juga memberi keselesaan
kepada para wanita yang ingin tampil bergaya tetapi mempunyai masalah alergik aksesori
besi seperti keronsang, pin dan seumpamanya. Produk ini dihasilkan dengan menggunakan
bahan-bahan ringkas seperti kain, butang tekan dan benang yang mempunyai dua ikatan tali
sebagai pengubahsuaian mengikut kesesuaian muka seseorang wanita. Fabrik yang
digunakan adalah berkualiti tinggi, tidak terlalu licin, anti-haba dan tidak mudah berkedut.
Terdapat tiga jenis ukuran saiz hijab iaitu bidang kecil, sederhana dan besar yang direka khas
mengikut citarasa keinginan wanita. Hijab ini mempunyai empat gaya lilitan yang boleh
digayakan mengikut olahan dan gaya tersendiri. Impak daripada produk ini membawa kepada
terserlahnya satu penampilan diri yang bersifat ringkas dan ideal. la juga membantu membina
keyakinan diri dan menjadi pelengkap kepada diri dalam keadaan yang selesa dan bergaya.

